
GOUVÈNÈ CUOMO CHWAZI BARBARALEE DIAMONSTEIN-SPIELVOGEL KÓM 

PREZIDAN KONSÈY ART NAN ETA NEW YORK 
 
 
Gouvènè Andrew M. Cuomo jodia te anonse chwa Barbaralee Diamonstein-Spielvogel 
kòm Prezidan Konsèy Art Eta New York, kote lap travay aktyèlman kòm Vis Prezidan.  
 
“Barbaralee te angaje karyè l pou konsève ak anrichi lavi kiltirèl toupatou nan eta ak 
nan peyi a,” Gouvènè Cuomo te deklare. “Li se yon lidè ki gen konesans, vas 
eksperyans ak enèji ap ede fòme vizyon nou pou devlopman kiltirèl ak avansman avni 
art nan New York." 
 
“Se yon privilèj ak yon lonè pou m sèvi kòm Prezidan NYSCA,” te deklare Barbaralee 
Diamonstein-Spielvogel. “Art entegral pou amelyore anviwonman ak valè New York. 
Map rete tann pou m travay avèk Gouvènè Cuomo pou n ale delavan kòm nap devlope 
sou pase nou, epi kontinye devlope tout art yo nan tout eta.”  
 
Pandan tout karyè l, Dr. Barbaralee Diamonstein-Spielvogel te sèvi kòm yon vwa 
prensipal sou angajman sivik ak kiltirèl, te demontre yon gwo angajman pou arts, 
achitekti, konsepsyon, ak règleman piblik nan Vil New York, Eta New York, ak peyi a.  
 
Yon ansyen anplwaye Mezon Blanch, nan ane 1966, li te vini premye Direktè Depatman 
Afè Kiltirèl Vil New York. Apresa li te vin Komisyonè ki te pase plis tan nan Komisyon 
Konsèvasyon Peyizaj Vil New York apati 1972 jis nan ane 1987, e apati 1987 pou rive 
nan 1995, li te sèvi kòm Prezidan nan Fondasyon Konsèvasyon Peyizaj Vil New York. 
Li te sèvi kòm yon manm nan Komisyon Art nan Vil New York (kounye a Komisyon 
Konsepyson Piblik) ak Komisyon Vil New York pou Afè Kiltirèl pou plis pase yon deseni. 
 
Nan ane 1987, Prezidan Reagan te nome l nan Konsèy U.S. Holocaust Memorial 
Museum e nan ane 1996 Prezidan Clinton te nome l nan Komisyon U.S. Fine Arts, kote 
pita li te vini premye fi ki te eli kòm Vis Prezidan. Nan 2009, Prezidan Obama te nome l 
nan Komisyon Moniman Batay Ameriken. 
 
Dr. Diamonstein-Spielvogel te sèvi nan konsèy administrasyon plizyè enstitisyon enkli 
yon varyete enstitisyon tankou edikasyon, vizyèl, literè ak pèfòmans art, Akademi Mizik 
Brooklyn, Komite Vizitasyon pou Elaborasyon nan Mize Metropolitan Art; Komite 
Koleksyon Smithsonian Cooper Hewitt National Design Museum; Sant PEN American; 
New York State Historic Archives Partnership Trust; ak Corcoran Gallery of Art nan 
Washington, D.C. Li se fondatè ak Prezidan Vil New York Landmarks50 Alliance, ak 

yon manm fondatè nan Highline, New York City, Trust pou National Mall ak Mize Art 
Afriken nan Washington, D.C.  
 
Dr. Diamonstein-Spielvogel se otè 23 liv ak konsèvatè uit ekspozisyon mize 
entènasyonal. Li te resevwa diplòm doktora l avèk uit onè nan New York University, e li 
te resevwa doktora onorifik nan Maryland Institute College of Art, Longwood University, 
ak Pratt Institute. 
 
Enfòmasyon sou NYSCA 
Konsèy Eta New York sou Arts (“NYSCA”) gen misyon pou l pwoteje ak agrandi resous 
kiltirèl divès ak rich ki se epi ki pral tounen eritaj sitwayen New York yo. Konsèy la kwè 
nan sipòte eskselans atistik ak libète kreyatif atis yo san yo pa sibi kondanasyon, dwa 
tout Nouyòkè pou jwenn ak fè esperyans pouvwa a ak kilti, epi kontribisyon esansyèl a 
pote nan bon kalite lavi nan kominote New York yo. NYSCA sèvi tout 62 konte yo, 
goumen pou reyalize misyon li atravè prensipal aktivite li ki se bay sibvansyon epi 
atravè rasanbleman lidè nan domèn lan, enfòmasyon ak sipò konsiltasyon, epi travay 
ak patenè sou inisyativ espesyal pou reyalize objektif komen. 

